КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
“Коми Республика мутасын вермытӧмъяслы уджӧн могмӧдан гарантияяс сетӧм могысь торъя мероприятиеяс збыльмӧдан мераяс йылысь” Коми Республикаса Веськӧдлан котырлӧн 2016 во урасьӧм тӧлысь 29 лунся 99 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:


1. Пыртны “Коми Республика мутасын вермытӧмъяслы уджӧн могмӧдан гарантияяс сетӧм могысь торъя мероприятиеяс збыльмӧдан мераяс йылысь” Коми Республикаса Веськӧдлан котырлӧн 2016 во урасьӧм тӧлысь 29 лунся 99 №-а шуӧмӧ татшӧм вежсьӧмъяс:


1) 1 пунктын:


а) 3 пунктулын “3 №-а содтӧд серти.” кывъяс вежны “3 №-а содтӧд серти;” кывъясӧн;


б) содтыны татшӧм сюрӧса 4 да 5 пунктувъяс:


“4) Вермытӧмъясӧс удж вылӧ босьтӧм могысь предприятиеясӧн, учреждениеясӧн, организацияясӧн содтӧд (на лыдын специальнӧй) уджалан местаяс лӧсьӧдны ышӧдан пӧрадок 4 №-а содтӧд серти;

5) Вермытӧмъясӧс выль уджсикасъясӧ велӧдӧмсӧ котыртан пӧрадок 5 №-а содтӧд серти.”;


2) 2 пунктын “4 №-а содтӧд” кывъяс вежны “6 №-а содтӧд” кывъясӧн;


3)  4 №-а содтӧдлӧн грифын “4 №-а содтӧд” кывъяс вежны “6 №-а содтӧд” кывъясӧн;


4) содтыны 4 №-а да 5 №-а содтӧдъяс содтӧдын индӧм серти.



2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикалӧн Веськӧдлан котырса

Веськӧдлысьӧс Медводдза вежысь                                                Л. Максимова

Сыктывкар

2017 вося моз тӧлысь 23 лун

441 №
Коми Республикаса Веськӧдлан котырлӧн

2017 во моз тӧлысь 23 лунся 441 №-а шуӧм дорӧ

СОДТӦД

“ВЫНСЬӦДӦМА

Коми Республикаса Веськӧдлан котырлӧн

2016 во урасьӧм тӧлысь 29 лунся 99 №-а шуӧмӧн

(4 №-а содтӧд)
Вермытӧмъясӧс удж вылӧ босьтӧм могысь предприятиеясӧн, учреждениеясӧн, организацияясӧн содтӧд (на лыдын специальнӧй)

уджалан местаяс лӧсьӧдны ышӧдан
ПӦРАДОК

1. Тайӧ Пӧрадок урчитӧ Коми Республикаса республиканскӧй сьӧмкудйысь субсидияяс сетан пӧрадок да условиеяссӧ юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, торъя йӧзлы – тӧвар, удж, услуга вӧчысьяслы, кодъяс ассьыныс удж збыльмӧдӧны Коми Республикаын, отсалӧны босьтны удж вылӧ вермытӧмъясӧс, І да ІІ группаса вермытӧмъясӧс, сы лыдын том арлыда вермытӧмъясӧс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъясӧс удж вылӧ босьтӧм могысь уджалан местаясӧдз кокниа воӧдчыны позянлуна инфраструктура лӧсьӧдӧмӧн оборудуйтӧм (могмӧдӧм) уджалан местаяс лӧсьӧдӧм вылӧ, І да ІІ группаса вермытӧмъясӧс уджын туйдӧдӧмсӧ котыртӧм вылӧ рӧскод бӧр бергӧдӧм вылӧ, а сідзжӧ удж сетысьяслысь вермытӧмъяслы удждон вылӧ юкӧн рӧскод бӧр бергӧдӧм вылӧ, сы лыдын том арлыда вермытӧмъяслы, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъяслы (водзӧ лӧсялӧмӧн – Пӧрадок, Субсидия).


2. Удж сетысьлы сетӧны Субсидиясӧ “Йӧзӧс уджӧн могмӧдӧмын отсалӧм” Коми Республикаса канму уджтаслӧн “Йӧзӧс уджӧн могмӧдан юкӧнын содтӧд мероприятиеяс, кутшӧмъясӧс веськӧдӧма Коми Республикаын удж рынокын ёсьлун личӧдӧм вылӧ” 4 уджтасув серти, кутшӧмӧс вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 421 №-а шуӧмӧн (водзӧ – Уджтасув).


Субсидия босьтысь категорияясӧ лӧсялӧны юридическӧй кывкутысьяс (канму (муниципальнӧй) учреждениеяс кындзи), асшӧр уджалысьяс, торъя йӧз – тӧвар, удж, услуга вӧчысьяс, кодъяс ассьыныс удж збыльмӧдӧны Коми Республикаын, отсалӧны босьтны удж вылӧ вермытӧмъясӧс (водзӧ – удж сетысьяс).


3. Тӧлысь медводдза лун кежлӧ, кор кӧсйӧны кырымавны Коми Республикаса республиканскӧй сьӧмкудйысь Субсидия сетӧм йылысь сёрнитчӧм, кутшӧмӧс индӧма тайӧ Пӧрадокса 9 пунктын (водзӧ – сёрнитчӧм), удж сетысьлы быть ӧтпырйӧ лӧсявны татшӧм корӧмъяслы:


1) оз позь, мед вӧлі збыльмӧдтӧм быть колана мог мынтыны вот, ӧктас, страхуйтан взносъяс, пеня, штрап, прӧчентъяс, кутшӧмъясӧс колӧ мынтыны вотъяс да ӧктасъяс йылысь Россия Федерацияса оланпастэчас серти;


2) оз позь, мед вӧлі кадысь кольӧм уджйӧз Коми Республикаса республиканскӧй сьӧмкудйӧ субсидияяс, сьӧмкуд инвестицияяс бӧр бергӧдӧм серти, кутшӧмъясӧс сетӧма сы лыдын и мукӧд инӧда акт серти, да Коми Республикаса республиканскӧй сьӧмкуд водзын кадысь кольӧм мукӧд уджйӧз;


3) юридическӧй кывкутысьяс серти оз нуӧдсьы выль ног котыртан, бырӧдан, банкротство удж, асшӧр уджалысьяслы оз позь дугӧдны асшӧр уджалысь туйын уджсӧ;


4) оз позь лоны суйӧрсайса юридическӧй кывкутысьӧн, а сідзжӧ Россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн пырӧдчан пайыс, кодъяслӧн пасъянінӧн лоӧ канму либӧ мутас, кутшӧмъясӧс пыртӧны канмуяс да мутасъяс Россия Федерацияса сьӧм овмӧс министерствоӧн вынсьӧдан лыддьӧгӧ, кӧні сетӧны вот мынтігӧн вот кокньӧд да (либӧ) финансӧвӧй операцияяс нуӧдігӧн оз восьтны да сетны юӧр (офшорнӧй зонаяс) татшӧм юридическӧй кывкутысьяс серти, ӧтув лоӧ 50 прӧчентысь унджык;


5) оз позь босьтны Коми Республикаса республиканскӧй сьӧмкудйысь сьӧм мукӧд нормативнӧй инӧда акт серти либӧ муниципальнӧй инӧда акт серти тайӧ Пӧрадоклӧн 4 пунктын индӧм могъяс вылӧ;


6) оз позь, мед вӧліны овмӧс нуӧдӧм вылӧ дзескӧдӧмъяс.


4. Субсидия сетан могӧн лоӧ бӧр бергӧдны удж сетысьяслысь рӧскод:


1) І да ІІ группаса вермытӧмъясӧс, сы лыдын том арлыда вермытӧмъясӧс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъясӧс удж вылӧ босьтӧм могысь уджалан местаяс оборудуйтӧм (могмӧдӧм) вылӧ (водзӧ – уджалан местаяс оборудуйтӧм (могмӧдӧм) бӧр бергӧдан рӧскодсӧ шӧркодя арталӧмӧн ӧти уджалан местаысь 80,0 сюрс шайтысь оз унджык;


2) І да ІІ группаса вермытӧмъясӧс уджын туйдӧдӧмсӧ котыртӧм вылӧ (водзӧ – туйдӧдӧм) медічӧт удждон мында серти, кутшӧмӧс урчитӧма Коми Республикаын ӧти уджалысь вылӧ условиеӧн, мый уджалысь тырвыйӧ тыртіс Россия Федерацияса оланпастэчасӧн урчитӧм уджалан кад нормасӧ да тыртіс удж нормаяссӧ (удж серти кывкутана могъяссӧ), Коми Республикаын медічӧт удждон йылысь дінму артмӧдчӧм серти, кутшӧмӧс кырымалӧны Россия Федерацияса удж кодекслӧн 133.1 статья серти (водзӧ – артмӧдчӧм), кутшӧмӧс ыдждӧдӧны сьӧмкудйысь ӧтдор канму фондъясӧ страхуйтан взносъяс мында вылӧ (3 тӧлысся туйдӧдан кадколастысь);


3) вермытӧмъясӧс, сы лыдын том арлыда вермытӧмъясӧс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъясӧс, пыр да недыр кадся (6 тӧлысьысь абу этшаджык) уджалан местаяс вылӧ удж вылӧ босьтігӧн удждон вылӧ (водзӧ – вермытӧмлы удждон вылӧ рöскод). Вермытӧмлы удждон вылӧ рöскод юкӧн бӧр бергӧдӧны медічӧт удждон мында серти, кутшӧмӧс урчитӧма Коми Республикаын ӧти уджалысь вылӧ условиеӧн, мый уджалысь тырвыйӧ тыртіс Россия Федерацияса оланпастэчасӧн урчитӧм уджалан кад нормасӧ да тыртіс удж нормаяссӧ (удж серти кывкутана могъяссӧ), Коми Республикаын медічӧт удждон йылысь дінму артмӧдчӧм серти, кутшӧмӧс ыдждӧдӧны сьӧмкудйысь ӧтдор канму фондъясӧ страхуйтан взносъяс мында вылӧ (3 тӧлысся туйдӧдан кадколастысь).


5. Тайӧ Пӧрадок пытшкын вӧдитчӧны татшӧм понятиеясӧн:


том арлыда вермытӧм пыдди гӧгӧрвоӧны 18 арӧссянь 44 арӧсӧдз вермытӧмӧс;


уджалан местаясӧдз кокниа воӧдчыны позянлуна инфраструктура лӧсьӧдӧмӧн оборудуйтӧм (могмӧдӧм) уджалан местаяс пыдди гӧгӧрвоӧны:


выльысь лӧсьӧдӧм уджалан места оборудуйтӧм (могмӧдӧм);


прӧст уджалан места, мый эм, оборудуйтӧм (могмӧдӧм);


гортын уджалан места оборудуйтӧм (могмӧдӧм);


уджалан местаӧдз кокниа воӧдчыны позянлуна инфраструктура лӧсьӧдӧм (лӧсьӧдӧны предприятиелӧн, учреждениелӧн, организациялӧн мутас вылын);


туйдӧдысьӧн гӧгӧрвоӧны предприятиеса, учреждениеса, организацияса (асшӧр уджалысь дорын) уджалысьӧс, кытчӧ І да ІІ группаса вермытӧмӧс босьтісны удж вылӧ, кодӧс индӧма кывкутысьӧн, медым  вермытӧмыс босьтіс аслыс уджсикас кужӧмлунъяс да вермис наӧн бура вӧдитчыны уджалігӧн.


6. Уджалан местаяс оборудуйтӧны (могмӧдӧны) “Вермытӧмъяслӧн уджалан условиеяс дорӧ гигиеническӧй корӧмъяс” СП 2.2.9.2510-09 санитарнӧй правилӧяс серти, кутшӧмъясӧс вынсьӧдӧма Россия Федерацияса медшӧр канму санитарнӧй врачлӧн 2009 во ода-кора тӧлысь 18 лунся 30 №-а шуӧмӧн, “Вермытӧмъясӧс удж вылӧ босьтӧм могысь, налысь торксьӧм функцияяссӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн, торъя уджалан местаяс могмӧдӧм (оборудуйтӧм) дорӧ подув корӧмъяс вынсьӧдӧм йылысь” Россия Федерацияса удж да социальнӧя доръян министерствояслӧн 2013 во вӧльгым тӧлысь 19 лунся 685н №-а да “Вермытӧмъяслы вӧзъян, налысь торксьӧм функцияяссӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн, уджалан да профессиональнӧй удж сикасъяс лыддьӧг серти методика вӧзйӧмъяс вынсьӧдӧм йылысь” 2014 во моз тӧлысь 4 лунся 515 №-а тшӧктӧдъясӧн, а сідзжӧ вермытӧмлысь профессия (специальносьт), вӧчан уджъяслысь сямсӧ, чин серти кывкутана могъяссӧ, вермытӧмӧн лоан степеньсӧ, торксьӧм функцияяслысь да уджавны вермӧмын дзескӧдӧмлысь сямсӧ, уджалан месталысь специализируйтчан тшупӧдсӧ, производство процесслысь механизируйтӧмсӧ да автоматизируйтӧмсӧ тӧд вылӧ босьтӧмӧн.


Вермытӧмъяслӧн уджалан местаяс дорӧ мытшӧдтӧг воӧдчыны позянлун могмӧдӧм вылӧ колана инфраструктура лӧсьӧдӧны “СНиП 35-01-2001 Этша ветлыны вермысь йӧз группаяслы керкаясӧ да стрӧйбаясӧ пырны верманлун” СП 59.13330 серти, кутшӧмъясӧс вынсьӧдӧма Россияса минстройлӧн 2016 во вӧльгым тӧлысь 14 лунся 798/пр №-а тшӧктӧдӧн, “СНиП 35-01-2001 Этша ветлыны вермысь йӧз группаяслы керкаясӧ да стрӧйбаясӧ пырны верманлун” СП 59.13330.2012-ысь пунктъяслӧн положениеясӧн, кутшӧмъясӧс пыртӧма Национальнӧй стандартъяс да правилӧ чукӧръяс (татшӧм стандартъясысь да правилӧ чукӧръясысь юкӧнъяс) лыддьӧгӧ, кутшӧмъясӧн вӧдитчӧм бӧрын быть колана подув вылын могмӧдӧны “Керкаясӧн да стрӧйбаясӧн лёктор вайны вермытӧмлун йылысь техническӧй уджаланарт” Федеральнӧй оланпаслӧн корӧмъясӧ кутчысьӧмсӧ, кутшӧмӧс вынсьӧдӧма Россия Федерацияса Веськӧдлан котырлӧн 2014 во ӧшым тӧлысь 26 лунся 1521 №-а шуӧмӧн (водзӧ – Лыддьӧг), Лыддьӧгӧ лӧсялана  вежсьӧмъяссӧ пырттӧдз.


7. Удж сетысьяслы позьӧ бӧр бергӧдны тайӧ Пӧрадокса 6 пунктын индӧм корӧмъяс серти рӧскод вермытӧмъяслы уджалан местаяс вылӧ татшӧм оборудование (могмӧдантор) ньӧбӧм вылӧ:


офиснӧй либӧ мукӧд пызан-улӧс (сы лыдын торъя пызан-улӧс: джуджда да пӧкат серти вежлалан пызанъяс да улӧсъяс; торъя вежласян ортопедическӧй креслӧяс; документ видзан автоматическӧй системаяс (каталогъяс, бергалысь тэчасъяс, документъясӧс сувтса ногӧн видзан тэчасъяс); джуджда серти лӧсьӧдӧм джаджъяс, быдпӧлӧс закладкаяс да мукӧд отсалысь устройство; ас бӧрся тӧждысьӧмсӧ кокньӧдысь торъя устройствояс (бура пукталӧм ӧшланъяс, рӧмпӧштанъяс, туалетын коланторъяс да с.в.);


инструментъяс да техническӧй средствояс (компьютернӧй техника, вурсян машинкаяс, пызанвыв лампаяс, телефонъяс да мукӧдтор), мыйяс колӧны, медым пӧртны олӧмӧ чин серти кывкутана могъяссӧ;


торъя оборудование, сы лыдын:


телефон аппаратлысь шы гораммӧдысь либӧ текстӧвӧй телефон, микрофона торъя наушникъяс, сы лыдын проводтӧм, спикерфон, торъя телефон трубкаяс, автодозвон позянлунъяса телефонъяс;


шы сетӧм серти индӧдъяс гӧгӧрвоысь либӧ юр легӧдӧмӧн веськӧдлан устройствояс;


электроннӧй органайзеръяс, юӧртан дӧскаяс, тӧд вылӧ уськӧданторъяс да с.в.;


карандаш-ручка кутан устройствояс, ортопедическӧй устройствояс, ыдждысь-ичӧтмысь устройствояс, сьӧктӧдӧм карандаш-ручка;


клавиатура весьтӧ ки лэптылан да сэні сійӧс кутан да клавишаяс вылӧ тӧдлытӧг личкӧмысь (сы лыдын некымын клавиша ӧтпырйӧ личкӧмысь) видзан торъя устройствояс;


ыдждӧдӧм клавишаяса клавиатура, сенсор панельяс да устройствояс, кытчӧ оз ков вын, трекболъяс;


торъя уджтасӧн могмӧдӧм, мый отсӧгӧн позьӧ: ыдждӧдны мониторвывса серпассӧ (син серти вермытӧмъяслы), артмӧдны-шуны сёрни (йӧзлы, кодъяслы сьӧкыд юӧрсӧ лыддьыны компьютер монитор вылысь), автозаполнение, тшӧкыда паныдасьлысь ситуацияяс водзвыв висьтавны позянлунъяса, ӧшыбкаяс казялан да веськӧдан системаяса; тӧдмавны сёрни (йӧзлы, кодъяс лёка аддзӧны либӧ кодъяслӧн киныс этша вермӧ уджавны);


скутеръяс либӧ мукӧд ветлан устройство, вешталан средствояс, мыйяс отсӧгӧн позьӧ этшаджык ветлыны подӧн;


агрегатъяслӧн ас кадӧ ӧзйӧм да кусӧм да мӧд операцияяс вылӧ вуджӧм бӧрся синмӧн контроль вӧчан оборудование;


отсасян уджъяс, жыръяс пелькӧдан да мутас мичмӧдан уджъяс вӧчан механическӧй да автоматизируйтӧм приспособлениеяс да оборудованиеяс, мыйяс тӧдчымӧн чинтӧны уджалысьяссянь колана уджсӧ (турун ытшканъяс, киськасян да лым зыртан машинаяс, нуалан лентаяс да лэптан механизмъяс да мукӧдтор);


ыждӧдлан стеклӧяс либӧ лупа (киын кутан, вӧрзьытӧм, электроннӧй), компьютерӧн уджалан торъя ӧчки;


оргтехника, мый отсӧгӧн позьӧ печатайтны материал ыджыдджык масштабӧн, Брайль шрифтӧн;


заседаниеяс, коллегияяс да мукӧдтор гижӧм вылӧ аналогӧвӧй либӧ цифрӧвӧй диктофон;


ветлысь транспорт средствояс вылын стробоскопъяс (прибор, мый отсӧгӧн позьӧ ӧдйӧ да унаысь ыстыны-вӧчны яръюгыд би импульсъяс).


Сідзжӧ позьӧ бӧр бергӧдны вылынджык индӧм оборудование чукӧртӧм да сувтӧдӧм вылӧ рӧскод.


Таысь кындзи, позьӧ бӧр бергӧдны удж сетысьяслы рӧскод пандусъяс да кык вылнаа кутчысян тасъяс пуктӧм вылӧ; санитарно-гигиеническӧй условиеяс могмӧдӧм, санузелъяссӧ мӧд ног лӧсьӧдӧм вылӧ; машинаяслы сибавны позяна торъя сувтанін вӧчӧм вылӧ; керка пытшкын ӧттор-мӧдтор вежыштӧм вылӧ: ӧдзӧс туйяс паськӧдӧм вылӧ (пыран ӧдзӧс); вӧрзьытӧм (либӧ вештыны позяна) вежӧсъяс сувтӧдӧм вылӧ; пырыс тыдалан юкӧнъяса ӧдзӧсъяс пуктӧм вылӧ, мыйяс отсӧгӧн позьӧ гӧгӧрвоны, оз-ӧ кодкӧ ӧдзӧссӧ восьт мӧдар боксянь, кыкнанлабокӧ воссьысь ӧдзӧсъяс пуктӧм вылӧ; ӧдзӧсъяс, мыйяс асьныс воссьӧны, пуктӧм вылӧ; туй индалӧм могысь пос тшупӧдъяс, ӧдзӧсъяс да мукӧдтор вылын ӧта-мӧдсьыс ёна торъялысь рӧмъясӧн вӧдитчӧм вылӧ; шы кутан вежӧсъяс кыпӧдӧм вылӧ; лӧсьӧдны позяна жалюзи да югыдсӧ кутан фильтръяс пуктӧм вылӧ; шойччан зонаяс оборудуйтӧм вылӧ (сы лыдын водсӧн шойччӧм вылӧ); рӧмпӧштанъяс пуктӧм вылӧ, мыйяс отсӧгӧн позьӧ шӧйӧвошӧмысь кутчысьны ӧттшӧтш уджалысьяслӧн (волысьяслӧн) виччысьтӧг пырӧм вӧсна; “аддзытӧм пельӧсӧ” промышленнӧй рӧмпӧштанъяс пуктӧм вылӧ; керка пытшкын ӧттор-мӧдтор, мый вермас вайны лёксӧ – чурвидзӧмъяс, пельӧсъяс, тасъяс, сарӧга джодж, ковтӧм оборудование да пызан-улӧс, бырӧдӧм вылӧ; торъя аудио, визуальнӧй аварийнӧй сигнализацияӧн могмӧдӧм вылӧ; жырйын колана микроклимат могмӧдан оборудование пуктӧм вылӧ: вентилятор, кондиционер, шонтан да мукӧдтор; а сідзжӧ содтӧд би сетанторъяс пуктӧм вылӧ.


Кӧляска-креслӧясӧн ветлысь вермытӧмъяслы торъя уджалан местаяссӧ могмӧдан (оборудуйтан) корӧмъяссӧ збыльмӧдан уджалан уджмогсӧ тӧд вылӧ босьтӧмӧн урчитӧны:


торъя уджалан места оборудованиеӧн могмӧдӧм (оборудуйтӧм), мый отсӧгӧн позьӧ сибавны уджалан места дорӧ да кӧляска-креслӧлы бергӧдчыны. Оборудование элементъясувса инлы быть лэдзны сибавны кӧляска-креслӧӧс да сы вылын уджавны;


уджалан месталы, кӧні позьӧ уджавны компьютер сайын, - торъя уджалан места мебельӧн могмӧдӧм (оборудуйтӧм), медым сылӧн элементъясувса костыс сетіс позянлун сибавны кӧляска-креслӧӧн да сы вылын уджавны;


уджалан местасӧ сэтчӧ кокниа пырӧмсӧ тӧд вылӧ босьтӧмӧн – 1 судтаӧ, санузелъяскӧд, запаснӧй (эвакуационнӧй) петанінъяскӧд орччӧн меститӧм.


Позьӧ бӧр бергӧдны удж сетысьлысь вермытӧмъяслы удждон вылӧ рӧскод юкӧн, сы лыдын том арлыда вермытӧмъяслы, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъяслы, пыр да недыр кадся (6 тӧлысьысь абу этшаджык) уджалан местаяс вылӧ лӧсьӧдігӧн да (либӧ) удж вылӧ босьтігӧн.


8. Субсидияяс сетӧ Коми Республикаса удж, уджӧн могмӧдан да социальнӧя доръян министерство (водзӧ – Министерство), коді лоӧ Коми Республикаса республиканскӧй сьӧмкуд сьӧмӧн медшӧр вӧдитчысьӧн, лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд ӧтласа сьӧмкуд роспись серти сьӧмкуд кӧсйысьӧмъяс лимит мындаын, кутшӧмӧс урчитӧма Министерстволы тайӧ Пӧрадокса 4 пунктын индӧм могъяс вылӧ.


9. Удж сетысьяслы Субсидиясӧ сетӧны сёрнитчӧм подув вылын, кутшӧмӧс кырымалӧны Министерство да удж сетысь.


Сёрнитчӧмсӧ кырымалӧны типӧвӧй форма серти, мыйӧс вынсьӧдӧ Коми Республикаса сьӧм овмӧс министерство да меститӧ “Ӧтуввез” юӧртан да телекоммуникация везйын Министерстволӧн официальнӧй сайтӧ сійӧс вынсьӧдан лунсянь куим лун чӧжӧн.


Субсидия сетӧм вылӧ сёрнитчӧм кырымалӧм могысь удж сетысь сетӧ Министерствоӧ Субсидия сетӧм вылӧ Министерствоӧн вынсьӧдӧм форма серти заявка (водзӧ – заявка), а сідзжӧ документъяс, кутшӧмъяс эскӧдӧны, мый тӧлысьлӧн, кор кӧсйӧны кырымавны сёрнитчӧмсӧ, медводдза лун кежлӧ удж сетысьыс лӧсялӧ тайӧ Пӧрадокса 3 пунктын индӧм корӧмъяслы, либӧ татшӧм документъяслысь копияясӧ, кутшӧмъясӧс колӧ эскӧдны удж сетысьлӧн печатьӧн (эм кӧ) да кырымпасӧн.


Заявка да документъяс сетан лунӧн лыддьӧны найӧс Министерствоын пасъян лун. Заявкасӧ да документъяссӧ Министерство пасйӧ Министерствоӧ налӧн воан лунӧ. Заявкасӧ да документъяссӧ пасъян лунӧ Министерство оформитӧ найӧс воӧм йылысь гижсьӧг найӧс сетан кадпас индӧмӧн, кутшӧмӧс сетӧ удж сетысьлы аслыс либӧ мӧдӧдӧ пошта связь организация, корреспонденция вайысь мӧд организация пыр, заявкаын индӧм инпас серти.


Сэк, кор заявкасӧ да документъяссӧ мӧдӧдӧны пошта связь организация, корреспонденция вайысь мӧд организация пыр, Министерствоӧ найӧс сетан лунӧн лыддьӧны кадпас, мый индӧма пошта связь организациялӧн, корреспонденция вайысь мӧд организациялӧн пошта штемпель вылын, заявкасӧ да документъясӧ воанін серти. Министерство пасйӧ заявкасӧ да документъяссӧ Министерствоӧ налӧн воан лунӧ. Пошта связь организация, корреспонденция вайысь мӧд организация пыр мӧдӧдӧм заявкасӧ да документъяссӧ пасйӧм йылысь гижсьӧг мӧдӧдӧны заявкасӧ да документъяссӧ Министерствоын пасъян лунсянь заявкаын индӧм инпас серти 2 уджалан лун чӧжӧн.


Заявка да документъяс воан лунсянь 3 уджалан лун чӧжӧн Министерство видлалӧ найӧс да примитӧ сёрнитчӧм кырымалӧм йылысь помшуӧм, а сэк, кор документъясыс оз лӧсявны тайӧ пунктӧн урчитӧм корӧмъяслы, да (либӧ) документъяссӧ абу сетӧма (абу тырвыйӧ сетӧма) да (либӧ) заявкаын да документъясын юӧрыс абу збыль, Министерство сетӧ заявкасӧ да документъяссӧ бӧр удж сетысьыслы бӧр сетан помкаяс индӧмӧн.


Удж сетысьӧн помкаяс бырӧдӧм бӧрын, мыйяс вӧсна заявкасӧ да документъяссӧ сылы сетісны бӧр, сійӧ вермӧ мӧд пӧв мӧдӧдны заявкасӧ да документъяссӧ Министерствоӧ. Мӧд пӧв сетӧм заявкасӧ да документъяссӧ видлалӧны тайӧ пунктӧн урчитӧм пӧрадокын.


Сэк, кор примитӧны сёрнитчӧм кырымалӧм йылысь помшуӧм, татшӧм помшуӧм примитан лунсянь 5 уджалан лун чӧжӧн Министерство мӧдӧдӧ удж сетысьлы гижӧда уведомление да сёрнитчӧмлысь баласӧ кык экземплярын, кутшӧмӧс кырымалӧма Министерствосянь. Удж сетысьӧн сёрнитчӧмсӧ кырымалӧм бӧрын сёрнитчӧмлысь ӧти экземплярсӧ удж сетысь 3 лун чӧжӧн мӧдӧдӧ Министерствоӧ.


Министерство вынсьӧдӧ заявкалысь формасӧ да меститӧ сійӧс “Ӧтуввез” юӧртан да телекоммуникация везйын Министерстволӧн официальнӧй сайтӧ сійӧс вынсьӧдан лунсянь 3 уджалан лун чӧжӧн.


10. Субсидиясӧ сетӧны сэк, кор:


1) удж сетысь лӧсялӧ тайӧ Пӧрадокса 3 пунктын индӧм корӧмъяслы;


2) удж сетысь лӧсьӧдӧ І да ІІ группаса вермытӧмъясӧс, сы лыдын том арлыда вермытӧмъясӧс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъясӧс уджавны босьтӧм могысь оборудуйтӧм (могмӧдӧм) уджалан местаяс, да (либӧ) удж сетысь котыртӧ уджын туйдӧдӧмсӧ, да (либӧ) удж сетысь босьтӧ удж вылӧ вермытӧмъяслы, сы лыдын том арлыда вермытӧмъяслы, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъяслы пыр да недыр кадся (6 тӧлысьысь абу этшаджык) уджалан местаяс вылӧ;


3) удж сетысь сетӧ тайӧ Пӧрадокса 13 пунктын индӧм документъяс;


4) удж сетысьӧн сетӧм юӧрыс збыль;


5) эм Министерствоӧн да удж сетысьӧн кырымалӧм, тайӧ Пӧрадоклӧн 9 пунктын индӧм сёрнитчӧм;


6) сёрнитчӧмас пыртӧма:


а) удж сетысьлысь сӧгласлун Министерствоӧн, Коми Республикаса сьӧм овмӧс министерствоӧн да сьӧм овмӧс бӧрся канмусянь контроль мукӧд органӧн збыльмӧдан прӧверкаяс вылӧ, кыдзи удж сетысь кутчысьӧ Субсидия сетан условиеясӧ, могъясӧ да пӧрадокӧ;


б) босьтӧм Субсидияяс тшӧт весьтӧ суйӧрсайса валюта ньӧбӧмысь ӧлӧдӧм, операцияяс кындзи, кутшӧмъясӧс вӧчӧны суйӧрсайысь вайӧм вылыс технологияа оборудование, сырьё да чукӧртанторъяс ньӧбигӧн (вайигӧн) Россия Федерацияса валютнӧй оланпастэчас серти.


11. Вермытӧмъяслы уджалан местаяс оборудуйтӧм (могмӧдӧм) вылӧ, найӧс уджын туйдӧдӧмсӧ котыртӧм вылӧ, налы удждон вылӧ рӧскод юкӧн бӧр бергӧдӧм вылӧ удж сетысьяслысь рӧскод бӧр бергӧдӧм вылӧ субсидия медпозяна мында арталӧны татшӧм формула серти:

Si = Ni x Cоборинф + N i наст x C наст Х  P наст + Ni з/п Х C з/п х Pз/п,
кӧні:

Si – Субсидия медпозяна мында; 

Ni – I либӧ II группаса вермытӧмъяслӧн, сы лыдын том арлыда вермытӧмъяслӧн, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъяслӧн лыд, кодъяслы кӧсйӧны лӧсьӧдны оборудуйтӧм (могмӧдӧм) уджалан места уджалан местаӧдз кокниа воӧдчыны позянлуна инфраструктура лӧсьӧдӧмӧн;

Cоборинф – I либӧ II группаса вермытӧмъяслы, сы лыдын том арлыда вермытӧмъяслы, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъяслы, уджалан местаӧдз кокниа воӧдчыны позянлуна инфраструктура лӧсьӧдӧмӧн оборудуйтӧм (могмӧдӧм) уджалан места лӧсьӧдӧм вылӧ рӧскод бӧр бергӧдан шӧркодь ыджда, но ӧти уджалан местаысь 80 сюрс шайтысь абу унджык;
Niнаст – I либӧ II группаса вермытӧмъяс лыд, кодъясӧс удж вылӧ босьтӧм да уджалан места вылын велалӧм могысь колӧ туйдӧдны;
Cнаст – I либӧ II группаса вермытӧмъясӧс сійӧс удж вылӧ босьтігӧн да уджалан места вылын велалігӧн туйдӧдӧмысь рӧскод бӧр бергӧдан ыджда, мый лоӧ ӧткодь Коми Республикаын ӧти уджалысь вылӧ урчитӧм медічӧт удждон ыдждалы, условиеӧн, мый уджалысьыс тырвыйӧ тыртіс Россия Федерацияса оланпастэчасӧн урчитӧм тӧлысся уджалан кад нормасӧ да тыртіс удж нормаяссӧ (удж серти кӧсйысьӧмъяссӧ), артмӧдчӧм серти, кутшӧмӧс ыдждӧдӧны сьӧмкудйысь ӧтдор канму фондъясӧ страхуйтан взносъяс мында вылӧ (3 тӧлысся туйдӧдан кадколастысь).
P наст – туйдӧдан кадколаст (тӧлысь лыд), но 3 тӧлысьысь абу унджык.

Niз/п – удждон вылӧ рӧскод удж сетысьяслы мыйкӧ мында бӧр бергӧдӧмӧн уджӧн могмӧдан служба органъяссянь мӧдӧдӧм серти удж вылӧ босьтӧм вермытӧмъяс, сы лыдын том арлыда вермытӧмъяс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъяс, лыд;
Cз/п – вермытӧмъяслы, сы лыдын том арлыда вермытӧмъяслы, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъяслы, удждон вылӧ мыйкӧ мында бӧр бергӧдан рӧскод ыджда, мый лоӧ ӧткодь Коми Республикаын ӧти уджалысь вылӧ урчитӧм медічӧт удждон ыдждалы, условиеӧн, мый уджалысьыс тырвыйӧ тыртіс Россия Федерацияса оланпастэчасӧн урчитӧм тӧлысся уджалан кад нормасӧ да тыртіс удж нормаяссӧ (удж серти кӧсйысьӧмъяссӧ), артмӧдчӧм серти, кутшӧмӧс ыдждӧдӧны сьӧмкудйысь ӧтдор канму фондъясӧ страхуйтан взносъяс мында вылӧ (3 тӧлысся туйдӧдан кадколастысь).

Pз/п – удж вылӧ босьтан кадколаст (тӧлысь лыд), но 3 тӧлысьысь абу унджык.


12. Субсидиясӧ сетӧны 2017 воын удж сетысьлӧн збыльысь вӧчӧм рӧскодысь, кутшӧмӧс индӧма тайӧ Пӧрадокса 4 пунктын, но Субсидия медпозяна мындаысь, кутшӧмӧс арталӧны тайӧ Пӧрадокса 11 пунктын индӧм формула серти, оз унджыкӧс.


13. Медым Субсидиясӧ сетісны, быд тӧлысь отчётнӧй бӧрся мунысь тӧлысьлӧн 10 лунӧдз, а 2017 вося ӧшым тӧлысьысь – 2017 вося ӧшым тӧлысь 20 лунӧдз оз сёрджык, удж сетысь мӧдӧдӧ Министерствоӧ татшӧм документъяс:


1) уджалан места оборудуйтӧм (могмӧдӧм) вылӧ удж сетысьлысь рӧскод бӧр бергӧдӧм вылӧ:


отчётнӧй тӧлысьысь рӧскод бӧр бергӧдан рӧштшӧт, мый йитчӧма I либӧ II группаса вермытӧмъясӧс, сы лыдын том арлыда вермытӧмъясӧс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъясӧс, удж вылӧ босьтӧмкӧд, сы лыдын уджалан места оборудуйтӧм (могмӧдӧм);


I либӧ II группаса вермытӧмӧс, сы лыдын том арлыда вермытӧмӧс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмӧс, удж вылӧ примитӧм йылысь тшӧктӧд копия;


вермытӧмлӧн реабилитируйтчан (абилитируйтчан) асшӧр уджтас (водзӧ – РААУ) копия;


тшӧтъяслӧн, тшӧт-фактураяслӧн, накладнӧйяслӧн да мынтысян поручениеяслӧн, тӧварнӧй чекъяслӧн да контрольно-кассӧвӧй чекъяслӧн копияяс, мый эскӧдӧны оборудуйтӧм (могмӧдӧм) уджалан места лӧсьӧдӧм вылӧ да уджалан местаӧдз кокниа воӧдчыны позянлуна инфраструктура лӧсьӧдӧм вылӧ оборудование ньӧбӧм вылӧ рӧскод;


уджалан местаӧдз кокниа воӧдчыны позянлуна инфраструктура лӧсьӧдӧм вылӧ рӧскод смета;


2) I да II группаса вермытӧмъясӧс сійӧс удж вылӧ босьтігӧн да уджалан места вылын велалігӧн удж сетысьлы туйдӧдӧмысь рӧскод бӧр бергӧдӧм вылӧ:


 отчётнӧй тӧлысьысь рӧскод бӧр бергӧдан рӧштшӧт, мый йитчӧма I да II группаса вермытӧмъясӧс удж вылӧ босьтӧмкӧд да туйдӧдӧмсӧ котыртӧмкӧд;


I да II группаса вермытӧмъясӧс туйдӧдысьӧс удж вылӧ примитӧм йылысь да (либӧ) уджалысьӧс найӧс туйдӧдысьӧн индӧм йылысь, I да II группаса вермытӧмъясӧс удж вылӧ примитӧм йылысь тшӧктӧдъяслӧн копияяс;


 I да II группаса вермытӧмъяслӧн отчётнӧй тӧлысьысь уджалан кад учёт вылӧ босьтан табель копия;


туйдӧдысьлӧн отчётнӧй тӧлысьысь уджалан кад учёт вылӧ босьтан табель копия;


документъяслӧн копияяс, кутшӧмъяс эскӧдӧны туйдӧдысьлы збыльысь уджавлӧм кадысь удждон мынтӧм серти удж сетысьлысь рӧскод;


рӧштшӧта-мынтысян ведомосьт копия, мый эскӧдӧ I да II группаса вермытӧмъяслы да туйдӧдысьлы удждон индӧмсӧ;


туйдӧдысьлы да I да II группаса вермытӧмъяслы удждон вуджӧдӧм вылӧ мынтысян поручениеяслӧн да реестръяслӧн копияяс (сэк, кор удждонсӧ вуджӧдӧны кык да унджык мортлы);


мынтысян ведомосьтъяслӧн либӧ сьӧм видзан ордеръяслӧн, кутшӧмъяс эскӧдӧны I да II группаса вермытӧмъяслы да туйдӧдысьлы предприятие, учреждение, организация кассаысь удждон сетӧмсӧ, копияяс;


сьӧмкудйысь ӧтдор канму фондъясӧ страхуйтан взносъяс начислитӧмсӧ эскӧдысь документъяс;


сьӧмкудйысь ӧтдор канму фондъясӧ вуджӧдӧм страхуйтан взносъяс йылысь мынтысян поручениеяс;


3) вермытӧмлы удждон сетӧм вылӧ удж сетысьлӧн рӧскод юкӧн бӧр бергӧдӧм вылӧ:


отчётнӧй тӧлысьысь рӧскод юкӧн бӧр бергӧдан рӧштшӧт Министерствоӧн вынсьӧдӧм форма серти (Министерство меститӧ формасӧ “Ӧтуввез” юӧртан да телекоммуникация везйын Министерстволӧн официальнӧй сайтӧ сійӧс вынсьӧдан лунсянь куим лун чӧжӧн);


вермытӧмъясӧс, сы лыдын том арлыда вермытӧмъясӧс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъясӧс, уджӧн могмӧдӧмсӧ котыртӧм йылысь отчётнӧй тӧлысьысь тӧдмӧгъяс Министерствоӧн вынсьӧдӧм форма серти (Министерство меститӧ формасӧ “Ӧтуввез” юӧртан да телекоммуникация везйын Министерстволӧн официальнӧй сайтӧ сійӧс вынсьӧдан лунсянь куим лун чӧжӧн);


пыр да недыр кадся (6 тӧлысьысь абу этшаджык) уджалан местаяс вылӧ вермытӧмъясӧс, сы лыдын том арлыда вермытӧмъясӧс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъясӧс, удж вылӧ примитӧм йылысь тшӧктӧд копия;


РААУ копия;


вермытӧмлӧн, сы лыдын том арлыда вермытӧмлӧн, уджалан кад учёт вылӧ босьтан табель копия;


мынтӧм удждон йылысь сьӧм видзан ордеръяслӧн либӧ мынтысян ведомосьтъяслӧн копияяс да (либӧ) мынтысян поручениеяс, кутшӧмъяс эскӧдӧны вермытӧмлы, сы лыдын том арлыда вермытӧмлы, уджысь мынтысьӧм серти удж сетысьлысь рӧскод, банковскӧй реестр содтӧмӧн сэк, кор удждонсӧ вуджӧдӧны кык да унджык мортлы;


сьӧмкудйысь ӧтдор канму фондъясӧ страхуйтан взносъяс начислитӧмсӧ эскӧдысь документъяс;


сьӧмкудйысь ӧтдор канму фондъясӧ вуджӧдӧм страхуйтан взносъяс йылысь мынтысян поручениеяс;


рӧштшӧта-мынтысян ведомосьт копия, мый эскӧдӧ вермытӧмлы, сы лыдын том арлыда вермытӧмлы, удждон индӧмсӧ.


Тайӧ пунктын индӧм документъяслысь копияяссӧ колӧ вынсьӧдны удж сетысьлӧн печатьӧн (эм кӧ) да кырымпасӧн.


14. Министерство пасйӧ тайӧ Пӧрадокса 13 пунктын индӧм документъяссӧ (водзӧ – Субсидия босьтӧм вылӧ документъяс) налӧн воан лунӧ. Найӧс пасъян лунӧ Министерство оформитӧ найӧс босьтӧм йылысь гижсьӧг, кутшӧмӧс сетӧны удж сетысьлы аслыс либӧ мӧдӧдӧны удж сетысьлы пошта связь организация, корреспонденция вайысь мӧд организация пыр.


Сэк, кор Субсидия босьтӧм вылӧ документъяссӧ мӧдӧдӧны пошта связь организация, корреспонденция вайысь мӧд организация пыр, найӧс сетан лунӧн лыддьӧны кадпас, мый индӧма тайӧ организациялӧн штемпель вылын, Субсидия босьтӧм вылӧ документъясӧ воанін серти. Сэк, кор Субсидия босьтӧм вылӧ документъяссӧ мӧдӧдӧны пошта связь организация, корреспонденция вайысь мӧд организация пыр Министерство пасйӧ Субсидия босьтӧм вылӧ индӧм документъяссӧ Министерствоӧ налӧн воан лунӧ. Пошта связь организация, корреспонденция вайысь мӧд организация пыр Субсидия босьтӧм вылӧ мӧдӧдӧм документъяссӧ пасйӧм йылысь гижсьӧг мӧдӧдӧны найӧс пасъян лунсянь удж сетысьлы 2 уджалан лун чӧжӧн.

Субсидия босьтӧм вылӧ мӧдӧдӧм документъяс воан лунсянь 5 уджалан лун чӧжӧн Министерство видлалӧ субсидия босьтӧм вылӧ сетӧм документъяслысь тырвыйӧлунсӧ да тайӧ Пӧрадокса 13 пунктын индӧм корӧмъяслы налысь лӧсялӧмсӧ да примитӧ тайӧ документъяссӧ босьтӧм либӧ удж сетысьлы бӧр сетӧм йылысь помшуӧм.


Субсидия босьтӧм вылӧ сетӧм документъяс бӧр сетӧм йылысь помшуӧм примитӧмлы подулӧн лоӧ налӧн лӧсявтӧмлун тырвыйӧлуныслы да тайӧ Пӧрадокса 13 пунктын индӧм корӧмъяслы.

Сэк, кор эм Субсидия босьтӧм вылӧ сетӧм документъяс бӧр сетӧм йылысь помшуӧм примитӧм вылӧ подулыс, тайӧ пунктса коймӧд абзацын индӧм кадколастӧ Министерство сетӧ бӧр Субсидия босьтӧм вылӧ сетӧм документъяссӧ удж сетысьлы гижӧда уведомлениеӧн, кӧні индӧны бӧр сетӧм вылӧ помкаяссӧ.


Кор удж сетысь бырӧдіс помкаяссӧ, кутшӧмъяс лоисны Субсидия босьтӧм вылӧ сетӧм документъяс бӧр сетӧм йылысь помшуӧм Министерствоӧн примитӧмлы подулӧн, сійӧ вермӧ мӧд пӧв мӧдӧдны тайӧ документъяссӧ Министерствоӧ.


Субсидия босьтӧм вылӧ мӧд пӧв сетӧм документъяссӧ видлалӧны тайӧ пунктын урчитӧм пӧрадокын.


15. Сэк, кор примитӧны Субсидия босьтӧм вылӧ документъяссӧ примитӧм йылысь помшуӧм, татшӧм помшуӧм примитан лунсянь 3 уджалан лун чӧжӧн Министерство видлалӧ, кутчысьӧ-ӧ удж сетысьыс Субсидия сетан условиеясӧ, кутшӧмъясӧс индӧма тайӧ Пӧрадокса 10 пунктын, да примитӧ Субсидия сетӧм йылысь либӧ Субсидия сетӧмын ӧткажитӧм йылысь помшуӧм.


Субсидия сетӧмын ӧткажитӧм йылысь помшуӧм примитӧмлы подувъясӧн лоӧны:


1) удж сетысь оз лӧсяв тайӧ Пӧрадокса 3 пунктын индӧм корӧмъяслы;


2) удж сетысь эз збыльмӧд тайӧ Пӧрадокса 10 пунктлӧн 2 пунктулын индӧм условие;


3) сетӧм документъяс оз лӧсявны тайӧ Пӧрадокса 13 пунктӧн урчитӧм корӧмъяслы, удж сетысь эз сет (эз тырвыйӧ сет) тайӧ Пӧрадокса 13 пунктын индӧм документъяс;


4) удж сетысьӧн сетӧм юӧрыс абу збыль.


Удж сетысьӧн абу збыль юӧр сетӧм вӧсна вермӧны кыскыны Россия Федерацияса оланпастэчасӧн урчитӧм кывкутӧмӧ.


16. Министерствоӧн Субсидия сетӧм йылысь помшуӧм примитан лунсянь 2 уджалан лун чӧжӧн Министерство юӧртӧ удж сетысьлы Субсидия сетӧм йылысь, а сэк, кор примитӧны Субсидия сетӧмын ӧткажитӧм йылысь помшуӧм, Министерство мӧдӧдӧ удж сетысьлы гижӧда уведомление ӧткажитан помкаяссӧ индӧмӧн.


17. Субсидия сетӧм йылысь помшуӧм примитан лунсянь 3 уджалан лун чӧжӧн Министерство мӧдӧдӧ Субсидия вуджӧдӧм вылӧ документъяс удж сетысьяслы (рӧскод бӧр бергӧдӧм вылӧ Министерстволӧн заявка да тайӧ Пӧрадокса 13 пунктын индӧм документъяс) “Коми Республикаса удж, уджӧн могмӧдан да социальнӧя доръян министерстволысь удж могмӧдан шӧрин” Коми Республикаса канму казённӧй учреждениеӧ (водзӧ – Шӧрин).


18. Тайӧ Пӧрадокса 17 пунктын индӧм документъяс воан лунсянь 3 уджалан лун чӧжӧн Шӧрин вуджӧдӧ Субсидиясӧ удж сетысьлы удж сетысьлӧн тшӧт вылӧ.


19. Субсидияӧн вӧдитчигӧн бур бӧртасъяс шедӧдан петкӧдласъясӧн лоӧны:


1) І да ІІ группаса вермытӧмъясӧс, сы лыдын том арлыда вермытӧмъясӧс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъясӧс, оборудуйтӧм (могмӧдӧм) уджалан местаяс вылӧ удж вылӧ босьтӧм уджалан местаясӧдз кокниа воӧдчыны позянлуна инфраструктура лӧсьӧдӧмӧн;


2) І да ІІ группаса вермытӧмъясӧс удж вылӧ босьтӧм уджын туйдӧдӧмсӧ котыртӧмӧн;


3) пыр да недыр кадся (6 тӧлысьысь абу этшаджык) уджалан местаяс вылӧ вермытӧмъясӧс, сы лыдын том арлыда вермытӧмъясӧс, висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн вермытӧмъясӧс, удж вылӧ босьтӧм уджӧн могмӧдан служба органъяссянь мӧдӧдӧм серти.


Субсидияӧн вӧдитчигӧн бур бӧртасъяс шедӧдан петкӧдласъяс шедӧдӧм йылысь отчётносьт удж сетысьӧн сетан кадколастъяс да пӧрадок урчитӧны сёрнитчӧмӧн.


20. Субсидиялӧн сьӧм – целевӧй, да сыӧн оз позь вӧдитчыны кутшӧмкӧ мӧд мог вылӧ.


21. Субсидия сьӧмӧн колана мог серти вӧдитчӧмысь кывкутӧ удж сетысь.


Субсидия сьӧмӧн абу колана мог серти вӧдитчӧм вӧсна Россия Федерацияса оланпастэчас серти збыльмӧдӧны кывкутӧмӧ кыскан мераяс.


22. Сэк, кор удж сетысь торкис Субсидия сетан условиеяссӧ, кутшӧмъясӧс урчитӧма тайӧ Пӧрадокӧн, сы лыдын найӧс, кутшӧмъясӧс эрдӧдісны Министерствоӧн, Коми Республикаса сьӧм овмӧс министерствоӧн да сьӧм овмӧс бӧрся канмусянь мукӧд контроль органӧн нуӧдӧм прӧверкаяс отсӧгӧн аддзӧм збыльторъяс серти, а сідзжӧ кор эз шедӧдны бур бӧртасъяс индан петкӧдласъяссӧ, кутшӧмъясӧс пасйӧма тайӧ Пӧрадокса 19 пунктын, удж сетысьлы колӧ ас кӧсйӧм серти лӧсялана сьӧмсӧ бӧр сетны Коми Республикаса республиканскӧй сьӧмкудйӧ условиеяссӧ торкалӧмсӧ эрдӧдан, бур бӧртасъяс индан петкӧдласъяссӧ шедӧдтӧмӧдз вайӧдан лунсянь 10 календарнӧй лун чӧжӧн либӧ ӧткажитчигӧн ёрд пӧрадокын Россия Федерацияса оланпастэчас серти.


Министерство юӧртӧ удж сетысьлы субсидия сетан условиеяссӧ торкалӧмсӧ эрдӧдӧм, бур бӧртасъяс шедӧдан петкӧдласъяссӧ шедӧдтӧм йылысь, кутшӧмъясӧс индӧма тайӧ Пӧрадокса 19 пунктын, индӧм лоӧмторъяссӧ эрдӧдан лунсянь 1 уджалан лун чӧжӧн.


23. Министерство, Коми Республикаса сьӧм овмӧс министерство да сьӧм овмӧс бӧрся канмусянь мукӧд контроль орган урчитӧм пӧрадокын збыльмӧдӧ Субсидия сетан условиеясӧ, шӧр могъясӧ да пӧрадокӧ кутчысьӧм бӧрся контроль, сы лыдын прӧверкаяс нуӧдӧм пыр.
ВЫНСЬӦДӦМА

Коми Республикаса Веськӧдлан котырлӧн

2016 во урасьӧм тӧлысь 29 лунся 99 №-а шуӧмӧн

(5 №-а содтӧд)
Вермытӧмъясӧс выль уджсикасъясӧ велӧдӧмсӧ котыртан
ПӦРАДОК

1. Вермытӧмъясӧс выль уджсикасъясӧ профессиональнӧя велӧдӧмсӧ да налы уджсикасысь содтӧд тӧдӧмлун сетӧмсӧ (водзӧ – вермытӧмъясӧс профессиональнӧя велӧдӧм) збыльмӧдӧны “Йӧзӧс уджӧн могмӧдӧмын отсалӧм” Коми Республикаса канму уджтас серти, кутшӧмӧс вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 421 №-а шуӧмӧн.


2. Вермытӧмъясӧс профессиональнӧя велӧдӧмсӧ збыльмӧдӧны сы могысь, медым кыпӧдны налысь конкурируйтны верманлунсӧ да удж рынок вылын уджсикассӧ ӧдйӧ вежлавны позянлунсӧ, сы лыдын:


стӧча индӧм удж вӧчӧм вылӧ колана кужӧмъяссӧ ӧдйӧ босьтӧм могысь;


рабочӧйлысь выль уджсикас либӧ служащӧйлысь выль чин босьтӧм могысь производство колӧмъяссӧ, профессиональнӧй уджлысь сикассӧ тӧд вылӧ босьтӧмӧн либӧ выль сикас профессиональнӧй удж вӧчӧм вылӧ колана компетенция босьтӧм могысь, выль квалификация аслыныс босьтӧм могысь;


квалификация тшупӧд дорӧ корӧмъяс кыптӧм вӧсна, профессиональнӧй мытшӧдъяс выль разянногъяс аслыныс босьтны коланлун вӧсна теория да практика серти тӧдӧмлунъяс выльмӧдӧм могысь квалификация кыпӧдӧм могысь, а сідзжӧ выль техника, технология да профессиональнӧй удж профиль серти мукӧд юалӧм велӧдӧм могысь.

3. Коми Республикаса канму учреждениеяс – йӧзӧс уджӧн могмӧдан шӧринъяс (водзӧ – йӧзӧс уджӧн могмӧдан шӧринъяс) могмӧдӧны урчитӧм пӧрадокын уджтӧмалысьӧн шуӧм вермытӧмъясӧс профессиональнӧй велӧдӧмсӧ вермытӧмъяслысь торксьӧм функцияяссӧ да олӧмын-уджын дзескӧдӧмъяссӧ тӧд вылӧ босьтӧмӧн вермытӧмъяслы вӧзъяна удж да профессиональнӧй удж сикас лыддьӧг серти, кутшӧмӧс вынсьӧдӧма Россия Федерацияса удж да социальнӧя доръян министерстволӧн 2014 во моз тӧлысь 4 лунся 515 №-а тшӧктӧдӧн, вермытӧмъяслӧн реабилитируйтчан (абилитируйтчан) асшӧр уджтас серти, кытчӧ пырӧны велӧдӧмсӧ котыртан условиеяс, уджсикасын туйдӧдӧм серти, вӧчны позяна удж сикасъяс, сьӧкыда вӧчан удж вӧчӧмъяс (функцияяс) да вӧзъяна уджалан условиеяс йылысь: удж рынокын колана уджсикасъяс (специальносьтъяс) серти; уджсикасъяс, специальносьтъяс серти стӧч уджалан местаяс улӧ, кутшӧмъясӧс сетӧны удж сетысьяс йӧзӧс уджӧн могмӧдан шӧринъяскӧд кырымалан сёрнитчӧмъяс серти, квота туйӧ вермытӧмъясӧс удж вылӧ босьтӧм могысь, а сідзжӧ    уджсикасъяс, специальносьтъяс серти, мыйяс медъёна лӧсялӧны вермытӧмъясӧс удж вылӧ босьтӧм вылӧ, медым босьтны найӧс удж вылӧ,  висьӧм сикассӧ да олӧмын-уджын дзескӧдан тшупӧдъяссӧ тӧд вылӧ босьтӧмӧн, кутӧм уджалан местаяс вылӧ; водзӧ вылӧ ассьыс удж котыртӧм улӧ, вӧзйӧмъяс.


4. Йӧзӧс уджӧн могмӧдан шӧринъяс ыстӧны вермытӧмъясӧс, кодъясӧс урчитӧм пӧрадокын шуисны уджтӧмалысьӧн, медым найӧ прӧйдитісны профессиональнӧй велӧдӧм, сэк, кор:


уджтӧмалысь вермытӧмлӧн абу квалификацияыс;


оз позь бӧрйыны лӧсялана уджсӧ уджтӧмалысь вермытӧмлӧн колана квалификация абутӧм вӧсна;


колӧ вежны уджсикас (ремеслӧ сикас) сы вӧсна, мый уджтӧмалысь вермытӧмлӧн квалификациялы лӧсялысь уджыс абу; уджтӧмалысь вермытӧм эз кут вермыны вӧчны уджсӧ квалификация серти, мый сылӧн эм.


5. Йӧзӧс уджӧн могмӧдан шӧринъяс ыстӧны уджтӧмалысь вермытӧмъясӧс, медым найӧ босьтісны уджсикасысь тӧдӧмлун, уджтӧмалысь гражданалы уджсикасысь тӧдӧмлун да уджсикасысь содтӧд тӧдӧмлун сетӧм серти канму услуга сетӧм бӧрын. Уджтӧмалысь гражданалы уджсикасысь тӧдӧмлун да уджсикасысь содтӧд тӧдӧмлун сетӧм серти канму услугасӧ, сы лыдын мӧд местносьтын велӧдчӧм, йӧзӧс уджӧн могмӧдан шӧринъяс сетӧны Уджтӧмалысь гражданалы уджсикасысь тӧдӧмлун да уджсикасысь содтӧд тӧдӧмлун сетӧм серти канму услуга, сы лыдын мӧд местносьтын велӧдчӧм, сетан административнӧй уджаланарт серти, кутшӧмӧс вынсьӧдӧма Коми Республикаса удж, уджӧн могмӧдан да социальнӧя доръян министерстволӧн 2016 во моз тӧлысь 1 лунся 1941 №-а тшӧктӧдӧн.


6. Йӧзӧс уджӧн могмӧдан шӧринъяс ыстӧны вермытӧмъясӧс, кодъясӧс урчитӧм пӧрадокын шуисны уджтӧмалысьясӧн, дон босьттӧг.


7. Кор йӧзӧс уджӧн могмӧдан шӧринъяс ыстӧны уджтӧмалысь вермытӧмъясӧс мӧд местносьтӧ, медым найӧ босьтісны уджсикасысь тӧдӧмлун да уджсикасысь содтӧд тӧдӧмлун, налы сетӧны сьӧмӧн отсӧг.

Индӧм сьӧмӧн отсӧг сетан пӧрадок да мында урчитӧны “Коми Республика мутасын олысьясӧс уджӧн могмӧдӧмын отсӧг сетӧм серти мероприятиеяс сьӧмӧн могмӧдан пӧрадок йылысь положение вынсьӧдӧм йылысь” Коми Республикаса Веськӧдлан котырлӧн 2011 во ӧшым тӧлысся 13 лунся 561 №-а шуӧмӧн.

8. Вермытӧмъясӧс велӧдӧны велӧдан удж нуӧдысь унапӧлӧс эмбур сикаса организацияясын уджтӧмалысь гражданалы уджсикасын тӧдӧмлун либӧ уджсикасын содтӧд тӧдӧмлун сетӧм йылысь урчитӧм пӧрадокын кырымалӧм сёрнитчӧмъяс подув вылын.

9. Сетан велӧдан услугаяслӧн ногтуйлы колӧ лӧсявны “Россия Федерацияын велӧдчӧм йылысь” 2012 во ӧшым тӧлысь 29 лунся 273-ФЗ №-а Федеральнӧй оланпаслӧн корӧмъяслы, велӧдан-тематикаа планъяслы да уджтасъяслы, кутшӧмъясӧс лӧсьӧдӧны квалификационнӧй урчитӧм корӧмъяс, лӧсялана федеральнӧй канму велӧдан стандартъяслӧн профессиональнӧй стандартъяс да корӧмъяс подув вылын, верстьӧ йӧзлы уджсикасысь тӧдӧмлун сетӧм дорӧ корӧмъяссӧ тӧд вылӧ босьтӧмӧн. Уджтаслӧн сюрӧслы колӧ босьтны тӧд вылӧ профессиональнӧй стандартъяс,  квалификационнӧй корӧмъяс, кутшӧмъясӧс индӧма лӧсялана чинъяс, уджсикасъяс да специальносьтъяс серти квалификационнӧй справочникъясын.


10. Вермытӧмъясӧс велӧдан кадколастсӧ урчитӧны велӧдчӧм серти стӧч велӧдан уджтасӧн, кутшӧмӧс велӧдан удж нуӧдысь организация лӧсьӧдӧ да вынсьӧдӧ урчитӧм квалификационнӧй корӧмъяс (профессиональнӧй стандартъяс) подув вылын.


11. Велӧданногъяссӧ велӧдан удж нуӧдысь организация урчитӧ ачыс.”.
26

